
CONVENIO DE COLABORACION ENTRE A DEPUTACION DE PONTEVEDRA E O
CONCELLO DO GROVE PARA A EXECUCION DA ACTUACION DENOMINADA
“HUMANIZACION DA RUA ALEXANDRE BOVEDA”, NO MARCO DO PROGRAMA
PROVINCIAL DE INFRAESTRUTURAS E DOTACIONS SINGULARES PARA A
RECUPERACION POST-COVID-19. PROGRAMA REACPON (REACCIONA
PONTEVEDRA PROVINCIA)

En Pontevedra, na data da sinatura electrénica
INTERVENEN

Dunha parte, D.2 Maria del Carmen Silva Rego, quen actia no nome e representacion
da Deputacion Provincial de Pontevedra, en virtude do seu cargo como presidenta deste
organismo e en funcion das atribucidns que lle confiren o artigo 34 da Lei 7/1985, do 2
de abril, reguladora das bases do réxime local (LRBRL), e o artigo 105 da Lei 5/1997,
do 22 de xullo, de administracién local de Galicia (LALGA).

Doutra parte, D. José Antonio Cacabelos Rico, quen actia no nome e na representacion
do Concello do Grove, en virtude da sua condiciéon de alcalde-presidente da citada
Corporacion, segundo o disposto no artigo 21 da LRBRL, no artigo 61.1 da LALGA e no
artigo 41.1 do Real decreto 2568/1986, do 28 de novembro, polo que se aproba o
Regulamento de organizacion, funcionamento e réxime xuridico das entidades locais.

Actia D. Carlos Cuadrado Romay, en calidade de secretario xeral da Deputacion
Provincial de Pontevedra, dando fe do acto que se celebra.

Ambalas duas partes actian nas representacions expresadas e recofiécense
reciprocamente capacidade bastante para o outorgamento e formalizacion deste
convenio, con base nos principios de colaboracién, cooperacion, coordinacion e eficacia
que deben presidir as actuacions das Administracions Publicas e, a estes efectos, de
comun acordo,

EXPONEN

I. Que ambas institucibns comparten como principio comun que os concellos, como
administracion democraticamente escollida, deben ser os axentes protagonistas e, polo
tanto, participes fundamentais nos eidos administrativos aos que ten que corresponder
a decision, o desefio e o impulso da accion local e do desenvolvemento das politicas
locais; ao tempo que, as deputacions, deben actuar como institucions que desenvolvan
politicas, plans e actuacions que faciliten que concellos e cidadania poidan acadar os
mesmos dereitos e servizos.

[I. Que o artigo 36.1.d) da LRBRL, atribue as deputacions competencia en materia da
cooperacion no fomento do desenvolvemento econémico e social, de acordo coas
competencias das demais Administracions Publicas neste ambito. Asi mesmo, o artigo

109.1.b) da LALGA, atrible como competencia propia a prestacion da asistencia e
cooperacion xuridica, econémica e técnica aos municipios, especialmente aos que
tefian menor capacidade econdmica e de xestion. A estes efectos, segundo o artigo
114.c) da mesma lei, a asistencia econdmica podera revestir a forma de subvencions.

lll. Que a actuacién obxecto deste convenio encadrase dentro das competencias
asumidas polos concellos ao abeiro dos artigos 25 da LRBRL e 80 da LALGA.

IV. Que os convenios entre as Administracions Publicas constitien o instrumento
adecuado para desenvolver a sua cooperacién en cuestions de interese comun, tal
como establecen os art. 47 e seguintes da Lei 40/2015, de 1 de outubro, de réxime
xuridico do sector publico, 57 da LRBRL e 198 e seguintes da LALGA.

V. Que a estratexia provincial de transformacion da Deputacion realiza unha clara
aposta por un crecemento sdlido e inclusivo e para iso € necesario realizar acciéns
xeradoras de cohesion territorial.

Para abordar os retos do futuro necesitanse concellos con infraestruturas, espazos e
equipamentos que contriblan a prestar servizos de calidade e inclusivos.

A tal efecto desenvolveuse por parte da Deputacion o programa REACPON (Reacciona
Pontevedra Provincia), con caracter de instrumento para cooperar coas entidades locais
da provincia, e creado como unha modalidade de asistencia econdmica aos concellos,
segundo as necesidades municipais solicitadas.

VI. Que para permitirlles aos concellos a transformacion necesaria para afrontar os
tempos que vefien, tendo en conta a singular forma histérica de ocupar o territorio da
poboacién da provincia € sendo por iso un alicerce basico a necesaria cohesion
territorial, a Deputaciéon aprobou as Bases reguladoras do Programa REACPON
(Reacciona Pontevedra Provincia) mediante o acordo plenario num. 7.7624, adoptado
na sesion ordinaria de 28 de maio de 2021, publicadas no BOPPO num. 102, do 1 de
xuno de 2021, e modificadas parcialmente mediante o acordo plenario num. 8.7706,
adoptado na sesion ordinaria de 26 de novembro de 2021, publicadas no BOPPO num.
230, do 27 de novembro de 2021.

VII. Que ao abeiro de dita convocatoria, mediante o acordo plenario num. 4.7719
adoptado na sesion extraordinaria do 17 de decembro de 2021, concedeuse unha
subvencion, polo procedemento de concorrencia competitiva, ao Concello do Grove,
con destino ao financiamento do investimento “HUMANIZACION DA RUA ALEXANDRE
BOVEDA”.

Segundo a base sétima, apartado 2.h) das Bases reguladoras, tras a resolucién
definitiva asinarase un convenio cos concellos beneficiarios, no que se definiran as
actuacions obxecto de subvencién, e estableceranse de maneira pormenorizada os
seus deberes.

VIII. Que a execucidon do investimento referido, resulta do interese de ambas
administracions, polo que, de acordo coas precedentes consideracions e para o
desenvolvemento da colaboracion entre ambas institucions, acordan aprobar o presente
convenio de colaboracion no marco do Programa REACPON, que asinan agora os aqui
comparecentes, con arranxo as seguintes

CLAUSULAS

PRIMEIRA. OBXECTO

E obxecto deste convenio establecer e concretar o réxime de colaboracién entre a
Deputacién Provincial de Pontevedra e o Concello do Grove para levar a cabo a
execucion do investimento “HUMANIZACION DA RUA ALEXANDRE BOVEDA’ no
marco do citado Programa REACPON.

SEGUNDA. FINANCIAMENTO

O custo total da actuacion ascende a novecentos noventa e nove mil trescentos oitenta
e oito euros con sete céntimos (999.388,07€).

Deste importe, a Deputacion financiara unha contia maxima de setecentos vinte e dous
mil oitocentos sesenta e catro euros con noventa e cinco céntimos (722.864,95€), que
supon unha porcentaxe total sobre o orzamento do 72,33%, que se imputaran contra a
aplicaciéon orzamentaria 2022/942.9420.762.75.2021 do vixente orzamento provincial.

Pola sta banda, o Concello achegara a cantidade restante ata completar o orzamento,
0 que supodn unha contia de douscentos setenta e seis mil cincocentos vinte e tres euros
con doce céntimos (276.523,12€) e unha porcentaxe de cofinanciamento do 27,67 %,
que sera financiada contra a correspondente aplicacion do orzamento do concello ou
con outro tipo de axudas que a entidade local poida obter.

TERCEIRA. EXECUCION

1°. O persoal encargado da direccién das obras sera nomeado pola entidade local
contratante, debendo darselle conta a Deputacion unha vez producida a dita
designacion. Calquera cambio na direccion técnica seralle igualmente comunicado a
institucion provincial no momento no que tefia lugar.

2°. Formalizado o contrato de obras para a execuciéon do correspondente proxecto,
remitirase copia do mesmo a Deputaciéon e comunicarase a esta a data e hora en que
tera lugar a comprobacion do replanteo, a que asistira, de consideralo procedente a
Deputacioén, un/ha facultativo/a técnico/a ou representante desta. A copia da acta que
se levante seralle remitida a Deputacién coa primeira certificacion de obra que expida a
direccion da mesma, xunto coa fotografia do cartel de obra que acredite a difusion dada
ao financiamento outorgado pola Deputacion, que sera colocado no momento da
sinatura da devandita acta.

En todo caso, o investimento debera estar executado na sua totalidade o 30 de abril de
2023.

3°. O Concello comunicara & Deputacion a data e hora en que tera lugar, ao remate das
obras, o acto de recepcién destas, ao que asistira, de consideralo procedente a
Corporacion provincial, un/ha representante ou facultativo/a desta. A administracion
municipal remitira & provincial copia da acta do dito acto de recepcion e certificacion da
resolucién do érgano competente aprobatoria da certificacion final das mesmas.

4°. Formalizado/s, no seu caso, o contrato, e/ou contratos dos servizos complementarios
as obras (asistencias técnicas a direccion de obra, control de calidade e coordinacion
de seguridade e saude), remitirase copia dos mesmos a Deputacion.

5°. A Deputacion podera inspeccionar a execucion das obras obxecto do presente
convenio e as actuacions realizadas cando o tefia por convinte, asi como formular as
observaciéns que estime pertinentes, sen prexuizo de que corresponda en exclusiva ao
o6rgano de contratacién e aos responsables dos respectivos contratos a emision das
ordes e instruciéns que procedan.

CUARTA. XUSTIFICACION DA SUBVENCION E PAGAMENTO

O Concello asume a licitacion, direccion, execucion e recepcion das obras recollidas no
correspondente proxecto técnico descritivo das actuacions, e a sua xustificacién perante
a Deputacion.

De conformidade coa base décimo sexta o investimento debera estar executado na sua
totalidade o 30 de abril de 2023. Asi mesmo, deberan xustificarse no prazo de cinco
meses desde a sua finalizacion (marcada pola data maxima da certificacion final
ordinaria), sen exceder, en todo caso, o 30 de setembro de 2023. O incumprimento
destes prazos dara lugar ao inicio do expediente de perda do dereito a cobrar total ou
parcialmente a subvencion.

Segundo a base décimo novena, o investimento debera estar executado nas datas
indicadas anteriormente, e debera xustificarse no citado prazo. O pago ao concello do
importe da subvencion realizarase a vista das certificacions de execucion das obras ou
facturas aprobadas polo érgano municipal competente. O concello podera presentar
xustificacidns parciais que se axusten ao ritmo de execucién do investimento.

As certificacions ou facturas (que se deberan presentar na sede electrénica da
Deputacién (https://sede.depo.gal), a través do modelo ‘“instancia xenérica”)
acompanaranse da seguinte documentacion:

— A primeira certificaciéon ou factura acompanarase de:

¢ Replanteo do proxecto, acta de replanteo previo (anexo V das Bases) (no caso
de non presentarse con anterioridade)

¢ O acordo do 6rgano competente do concello no que se aprobe o proxecto técnico
do investimento incluido no plan (no caso de non presentarse)

¢ Acreditacidon da concesion das autorizacions sectoriais, licenzas ou permisos
pertinentes (no caso de non presentarse)

A certificacion do acordo ou da resolucion de adxudicacién do contrato e da
aprobacion do expediente de contratacion (no caso de non presentarse)

O contrato
O nomeamento da directora ou director técnico, se é o caso
A acta de comprobacion de replanteo, no caso de que sexa necesaria

O acordo municipal de aprobacion da certificacion de obra e da factura
correspondente

A acreditacién da publicidade dada ao financiamento obtido da Deputacién,
mediante fotografias do cartel de obra

— As certificacions seguintes acompafaranse do acordo municipal de aprobacion da/s
certificacidon/s correspondente/s coas suas facturas e do informe do director
facultativo, se fose necesario.

— Coa ultima certificacion achegarase:

O acordo municipal de aprobacién da certificacién de obra e a sua factura
A acta de recepcion, cuberta de acordo co disposto na normativa de contratos

Unha nova acreditacion da publicidade dada ao financiamento obtido da
Deputacion, mediante fotografias do cartel de obra

Unha certificacion da funcionaria ou funcionario publico competente do conxunto
de axudas concedidas por esta Deputacion, por outras administraciéns publicas
ou achegas de particulares para a mesma finalidade

Un informe de fin de obra da direccion facultativa, independentemente de que
haxa ou non variacién na execucién, ou certificacidon con respecto ao proxecto
presentado. Neste explicaranse e xustificaranse as variacions e toda incidencia
qgue deba ser resaltada.

No caso de actuaciéns de tipo 1 e 2 expresara, ademais, se o edificio foi
executado de acordo co establecido no proxecto de execucion e, en
consecuencia, alcanza a cualificacion indicada no certificado de eficiencia
enerxética do proxecto

Calquera outra documentacion esixible pola normativa vixente para a correcta
xustificacion dos investimentos ou que se considere necesaria para a
comprobacion da sua correcta execucion

Certificacion enerxética do edificio terminado, subscrita pola persoa técnica
competente e rexistrada no 6érgano competente da comunidade auténoma, logo
da execucion da actuaciéon, de acordo co Procedemento basico para a
certificacion da eficiencia enerxética dos edificios, mediante a utilizacién dalgun
dos programas informaticos oficiais recofecidos, regulados polo Real decreto
235/2013, do 5 de abril, xunto coa correspondente etiqueta de cualificacion

enerxética do edificio terminado, incluidos no Rexistro de Certificados de
Eficiencia Enerxética de Edificios da Xunta de Galicia, se procede

e Documento xustificativo do grao de cumprimento dos Obxectivos de
Desenvolvemento Sostible das Nacions Unidas (ODS) da Axenda 2030 e, en
especial, dos relacionados co Plan de Recuperacion, Transformacion e
Resiliencia, de conformidade co disposto no proxecto e a memoria presentada
ao respecto, subscrito pola persoa técnica competente.

As certificacidns de obra, facturas ou documentos analogos acreditativos do gasto, e o
resto da documentacion xustificativa, seran verificadas polos servizos técnicos
provinciais. As actuaciéns realizadas estaran sometidas a comprobacién explicita da
execucion da obra por parte dos servizos técnicos da Deputacion Provincial.

A comprobacién material do investimento que se define no paragrafo anterior € un
requisito imprescindible do que debe quedar constancia no expediente xustificativo.

Unha vez realizada a comprobacion formal e material definida nos paragrafos
anteriores, a documentacion xustificativa acreditativa do gasto sera fiscalizada pola
Intervencion provincial antes de ser aprobada e pagada.

A non xustificacion ou a xustificacion féra de prazo dara lugar ao inicio do expediente
de perda, total ou parcial, do dereito de cobro da subvencién correspondente.

QUINTA. MODIFICACION DO CONVENIO

Non se permitiran aquelas modificacions do convenio que contravefian o disposto nas
Bases reguladoras e na normativa que lle sexa de aplicacion.

O Concello debera remitir a Deputacion a solicitude xustificada de modificacién do
convenio de forma inmediata & aparicion das circunstancias que a motiven e con
antelacién suficiente a finalizacion do prazo de execucion concedido.

A Deputacién analizara a viabilidade da modificacion e autorizara, no seu caso, a
sinatura da addenda, previa instrucion do correspondente expediente. O Concello
debera remitir a documentacion técnica e administrativa que a Deputacién lle requira
para a tramitacion da modificacion. Unha vez autorizada e aprobada a modificacion por
ambas partes, firmarase a correspondente addenda.

A modificacién non podera afectar en ningun caso ao importe maximo da achega da
Deputacion.

SEXTA. MODIFICACION DOS CONTRATOS

Se durante a execucién da obra xurdise a necesidade de modificar o proxecto, o
concello debera redactar e xestionar administrativamente, de acordo co establecido na
normativa de contratos, a modificacién do proxecto, que debera ser aprobada polo
6rgano competente do concello. Tras a aprobacién polo concello, a Deputacién
supervisara a modificacion e, de ser o caso, dara a sta aprobacion, sen a cal non sera
posible o pago da subvencion.

As modificacidns financiaranse co importe das baixas que se produzan no proceso de

adxudicacion dos contratos. O importe das baixas aplicaraselle proporcionalmente a
cada Administraciéon, de maneira que se siga respectando a porcentaxe minima de
cofinanciamento asignado ao concello en funcion da tipoloxia de actuaciéon e da
poboacion. No caso de non existir ou de ser o importe da modificacion superior ao
importe da baixa, financiarase coa achega do concello ou coas doutros entes publicos.

Tamén se poderan financiar co importe das baixas de adxudicacion, ademais de con
achegas do concello ou doutros entes publicos, os excesos de medicidéns acordes a
lexislacion de contratos.

Non se autorizara o reinvestimento de baixas nin para o mesmo proxecto nin para
actuaciéns complementarias, excepto polo disposto nos dous paragrafos anteriores.
Con todo, no caso de existirimportes sobrantes, estes reverteran a cada Administracion
na mesma proporcién en que sexan cofinanciados, se ben, cando a parte cofinanciada
polo concello proceda do Plan Concellos ou algun outro plan ou programa de axudas
ou subvencions da Deputacion, unicamente se permitird o reinvestimento noutras
actuaciéns cando o importe sobrante que lle corresponda sexa igual ou superior a vinte
mil euros (20.000,00€), para o cal se debera tramitar un novo expediente para a sua
concesion como subvencién nominativa, sen prexuizo da suxeicion a normativa
aplicable que volvera a rexer os fondos segundo o plan ou programa do que provefan.

En todo caso, deberan respectarse as porcentaxes de cofinanciamento asignadas para
cada tipoloxia de actuacion en funcion da poboacién do concello.

A revision de prezos, cando supofian un incremento dos custos, correra a cargo do
concello.

En calquera caso, o réxime de modificacion acomodarase ao disposto na normativa
aplicable en materia de contratacién do sector publico e nas Bases reguladoras.

SETIMA. COMPROMISOS DAS PARTES
O Concello, de conformidade co disposto nas Bases, obrigase a:

— Financiar a realizacion das obras, segundo a distribucion disposta na clausula
segunda.

— Contratar, licitar, executar, controlar e recibir a obra consonte ao correspondente
proxecto técnico.

— Contratar, de ser o caso, os servizos complementarios as obras (asistencias
técnicas a direccion de obra, control de calidade e coordinacién de seguridade e
saude).

— Remitir, unha vez formalizados os contratos correspondentes, unha copia destes
a Deputacion Provincial.

— Obter as correspondentes licenzas e tramitar ante outros organismos as
autorizaciéns pertinentes que fosen precisas.

gridade deste documento

— Dar a adecuada publicidade a este convenio e ao financiamento por parte da
Deputacién para a actuacion subvencionada, de conformidade coas obrigas en
materia de publicidade recollidas nas Bases reguladoras.

— Realizar as actuacions que fundamentan a concesién das subvencions nos
prazos sinalados nas citadas Bases.

— Levar a cabo o mantemento e conservacién dos bens obxecto do convenio,
tendo a asuncion da dita responsabilidade desde o dia seguinte ao da
formalizacion da acta de recepcion de obras coas obrigas establecidas na
normativa patrimonial das administracions publicas.

— Destinar o importe das subvencions outorgadas ao cumprimento total das
finalidades que fundamentan a concesion das subvencions.

— Comunicar a Deputacion, de forma inmediata, a obtencién doutras subvencions
ou axudas para a mesma finalidade, procedentes de calquera outra
Administracion ou ente publico ou privado, estatais ou internacionais, con
expresion da sua contia.

— Someterse as actuacions de comprobacion e control financeiro que determine a
Deputacién de Pontevedra, achegando canta informacion lles sexa requirida no
prazo que estableza a institucion provincial.

— Calquera outra obriga disposta polas Bases reguladoras, no presente convenio
ou pola normativa vixente aplicable.

— Cumprir coas obrigas contidas na Lei 9/2007, do 13 de xufio, de subvencions de
Galicia, e en especial as recollidas no artigo 11 da mesma. Tamén lle sera de
aplicacion o recollido na Lei 38/2003, do 17 de novembro, xeral de subvenciéns
(LXS), e no seu Regulamento, aprobado polo Real Decreto 887/2006, do 21 de
xullo.

Pola sua banda, a Deputacion compromeétese a:

— Financiar arealizacién das obras, achegando como maximo a contia establecida

na clausula segunda, unha vez cumpridas todas as obrigas xustificativas ;
contidas neste convenio. %

— Prestar a colaboracion e facilitar canta documentacion lle sexa requirida no o 2
exercicio das funcidns de fiscalizacion e control do destino das axudas que lle é §
corresponden ao Tribunal de Contas e ao Consello de Contas, en cumprimento 3 §

— Facer constar en todas as accions de comunicacion ou publicidade o apoio dado
pola Deputacion

— Acreditar a publicidade desde o inicio da obra, indicando as accions de
comunicacion realizadas, as fotos e demais documentacion que se considere
necesaria

— Incluir no prego de clausulas ou na documentacion que rexe a contratacion unha
clausula na que conste a obriga da ou do contratista de pofier, desde o inicio das
obras ata a sua total terminacién e comprobaciéon material por parte da
Deputacién, un cartel informativo que indiqgue que se trata dunha obra
subvencionada pola institucién provincial

— Facerse cargo econdmica e fisicamente dos carteis das obras que se realicen e
da sua retirada tras a finalizacién do prazo de garantia ou, en todo caso, despois
da comprobaciéon material realizada pola Deputacion. O cartel colocarase nun
lugar suficientemente visible

Os modelos normalizados dos carteis e outras formas de publicidade que deben
incluirse nos investimentos atépanse en www.depo.gal.

Por outra parte, en cumprimento do establecido na resolucion de 15 de xufio de 2020,
da Intervencion Xeral da Administracion do Estado, pola que se regula o proceso de
rexistro e publicacion de convocatorias de subvencions e axudas no Sistema Nacional
de Publicidade de Subvencions, e, en aplicacion dos principios recollidos na Lei
19/2013, do 9 de decembro, de transparencia, acceso a informacion publica e bo
goberno, a Base de Datos Nacional de Subvenciéns operara como sistema nacional de
publicidade das subvencions.

A tales efectos e para garantir o dereito da cidadania a cofiecer todas as subvenciéns
convocadas en cada momento e cara a contribuir és principios de publicidade e
transparencia, a Intervencion Xeral da Administracién do Estado publicara na sua paxina
web as subvencions concedidas, segundo o establecido nos artigos 20.4 e 20.8.b da
LXS.

NOVENA. COMPATIBILIDADE CON OUTRAS SUBVENCIONS

A achega econdémica prevista no presente convenio, que ten caracter de subvencion,
sera compatible con outras axudas publicas ou achegas de particulares para a mesma
finalidade, outorgadas por esta Deputacién ou por outras administracions publicas,
sempre que o importe das mesmas sexa de tal contia que, illadamente ou en
concorrencia con outras subvenciéns, non supere o custo da actuacion subvencionada.

De conformidade co disposto no artigo 14.1.d da citada LXS e no artigo 33 do seu
Regulamento, unha das obrigas dos beneficiarios € a de comunicarlle & Deputacion a
obtencion doutras subvencidns ou axudas que financien as finalidades subvencionadas.

A obtencién de subvencions doutras Administracions ou de achegas de particulares,
supora a diminucién das achegas do Concello e da Deputaciéon na mesma proporcion a
que represente a porcentaxe de financiamento asumida por estas.

CONCELLO DO GROVE

DECIMA. COMISION DE SEGUIMENTO

Para o seguimento e control do cumprimento deste convenio, e tamén para aclarar as
dubidas que suscite a sua interpretacion, constitiese unha Comision de Seguimento da
que forman parte o deputado-delegado de Cooperacion Municipal da Deputacion, quen
ostentara a presidencia da Comision, e o alcalde-presidente do Concello, ou as persoas
nas que deleguen, e polo menos un funcionario ou técnico de cada administracion.

Correspondera a Comision de Seguimento:

— A puntual recepcion de informacion sobre todas as actuacions que se produzan
na execucion dos contratos a que este convenio se refire.

— Acoordinacion entre as administracions asinantes na execucion e financiamento
do convenio, ditando ao efecto as instrucions oportunas.

— Aresolucién das dubidas que presente a interpretacion do convenio e, no seu
caso, a emisiéon de informe se a dubida ten de ser resolta polos 6rganos de
goberno das administracions asinantes.

— A emisién de informe en relacion coa necesidade do reaxuste das achegas
econdmicas do convenio e en relacion con cantas incidencias se produzan na
execucion dos contratos a que este se refire.

— A formulacién das propostas que procedan en relacién as cuestiéns a que os
seus informes se refiran.

Esta comision reunirase cando o estime convinte o seu responsable, por decisidn propia
ou a peticién de calquera dos seus membros. As suas reunions celebraranse no lugar
que de comun acordo dispofian as partes. Na sua reunion constituinte designarase ao
responsable da mesma e ao seu secretario que levantara acta das suas reunions.

DECIMA PRIMEIRA. VIXENCIA

O presente convenio producira os seus efectos desde a data da sua sinatura ata a total
execucion das actuacions a que o mesmo se refire e a sua xustificacion. En todo caso
as actuacions deberan estar executadas na sua totalidade a 30 de abril de 2023. Asi
mesmo, deberan xustificarse no prazo de cinco meses desde a sua finalizacion, sen
exceder en todo caso o 30 de setembro de 2023.

DECIMA SEGUNDA. EXTINCION

O convenio extinguirase polo cumprimento das actuacions que constitien o seu obxecto
ou por incorrer en causa de resolucion.

Seran causas de resolucion:
— O transcurso do prazo maximo de vixencia do convenio.
— O acordo unanime dos asinantes.

— O incumprimento das obrigas e compromisos asumidos por parte dalgun dos
asinantes.

— Por decision xudicial declaratoria da nulidade do convenio.

— Polo incumprimento das condicions de concesion da subvencién ou de outras
recollidas nas Bases reguladoras do Programa REACPON.

— Por calquera outra causa distinta das anteriores prevista no convenio ou noutras
leis.

DECIMA TERCEIRA. PERDA DO DEREITO A COBRO E/OU REINTEGRO

Segundo a Base vixésimo primeira, procederase ao reintegro e/ou perda do dereito de
cobro, total ou parcial, das subvencions outorgadas, de conformidade coas Bases, nos
termos fixados na normativa de subvencions e, de modo particular, nos artigos 36 e
seguintes da LXS.

Seran causas especificas de perda do dereito de cobro ou reintegro, total ou parcial,
das subvencions outorgadas, ademais das xerais, as seguintes:

— O incumprimento da normativa de contratos

— O incumprimento das porcentaxes sinaladas no proxecto ou documento aparte
para valorar a contribucion a unha economia descarbonizada

— O incumprimento dos obxectivos fixados no proxecto e a memoria para valorar
a contribucién a consecucion dos ODS da Axenda 2030 e as politicas panca do
Plan de Recuperacion, Transformacion e Resiliencia

DECIMA CUARTA. LEXISLACION APLICABLE E XURISDICION COMPETENTE

O presente convenio ten natureza administrativa e rexerase polas clausulas
establecidas nel; pola LXS, e polo RD 887/2006, do 21 de xullo, polo que se aproba o
Regulamento que a desenvolve; pola Lei 9/2007, do 13 de xuno, de subvencions de
Galicia, e polas restantes normas de dereito administrativo; a lexislacién basica do
Estado en materia de réxime local; as bases de execucion dos orzamentos das
Administraciéns asinantes; a Ordenanza Xeral de Subvenciéns da Deputacion; e polas
restantes normas de dereito administrativo e, no seu defecto, polas normas de dereito
privado

Asi mesmo, a falta de entendemento previo pola Comisién de Seguimento, as partes
quedan sometidas & xurisdicion contencioso-administrativa na resolucion das posibles
controversias que puidera suscitar o incumprimento ou a interpretacion do convenio.

E, como proba de conformidade, as partes que intervefien asinan o presente convenio
na data da sinatura electrénica.

A presidenta da Deputacion Provincial de Pontevedra, D.? Maria del Carmen Silva Rego

O alcalde-presidente do Concello do Grove, D. José Antonio Cacabelos Rico

O secretario xeral da Deputacion Provincial de Pontevedra, D. Carlos Cuadrado Romay

